
Memorandwm Cyd-ddealltwriaeth: Gweinidogion Cymru a Gwasanaeth
Carchardai a Phrawf EF

Yn unol &r Cytundeb Cysylltiadau Rhyngsefydliadol, ysgrifennaf atoch i'ch hysbysu
fod Memorandwm cyd-ddealltwriaeth rhwng Gweinidogion Cymru a Gwasanaeth
Carchardai a Phrawf EF wedi'i gyhoeddi ar 11 Ebrill 2024.

Mae'r Memorandwm yn disgrifio'r berthynas waith rhwng Llywodraeth Cymru a
Gwasanaeth Carchardai a Phrawf EF. Mae'n nodi'r egwyddorion cyffredinol sy'n sail i
ymrwymiad y Partion ar y cyd i leihau aildroseddu yng Nghymru, a'r gydnabyddiaeth
barhaus mai'r ddarpariaeth dysgu a sgiliau sy'n arwain at gyflogaeth gynaliadwy yw
un o'r dulliau mwyaf effeithiol o leihau aildroseddu ac atal troseddu. Mae'r
Memorandwm yn cynnwys y modd y bydd rhaglenni dysgu a sgiliau i droseddwyr yn
y ddalfa yn cael eu cefnogi, ac mae hefyd yn nodi sut y dylid sicrhau bod rhaglenni
dysgu a sgiliau yn parhau i droseddwyr yng Nghymru ar 6l iddynt fod yn y ddalfa.

Rwyf hefyd wedi copio'r llythyr hwn at aelodau'r Pwyllgor Plant, Pobl Ifanc ac
Addysg, y Pwyllgor Cydraddoldeb a Chyfiawnder Cymdeithasol, a'r Pwyllgor
Diwylliant, Cyfathrebu, y Gymraeg, Chwaraeon a Chysylltiadau Rhyngwladol.

